
Sekretet e Malësisë së Kurbinit
Kurbini është vendi i legjendave, gojëdhënave, 
monumenteve fetare, pasurive natyrore, një vend tepër 
i dashur për besimtarët pelegrinë, të apasionuarit e 
studimeve mjedisore dhe historike, eksploruesit e 
natyrës si dhe aventurierët.

Gjithashtu është korridori që lidh dy pika të rëndësishme 
turistike, Krujën, e cila është e njohur për turizmin 
historik dhe tradicional me Shëngjinin, i cili është i njohur 
për turizmin detar.

Malësia e Kurbinit është një nga zonat më të bukura 
natyrore, me maja të larta, pyje të dendura, lumenj, 
gryka, histori dhe traditë shumë të pasur, por shumë pak 
e njohur dhe e eksploruar për vlerat e saj turistike. Kjo 
zonë, kryesisht malore, përbëhet nga dy vargmale: ai i 
Skënderbeut në lindje dhe Kunora e Milotit dhe maja e 
Sukës në perëndim, të cilat ndahen në mes nga lumi i 
Hurdhazës që buron nga Mali i Skënderbeut në Vinjollë 
dhe derdhet ne lumin Mat në Skuraj.

Mundësitë janë të larmishme për të apasionuarit e 
ecjeve në natyrë, ngjitjeve në mal, çiklizmin malor, sporte 
të ndryshme dhe aktivitete rekreative në natyrë. Të gjitha 
sëbashku e kthejnë atë në një destinacion magjepsës për 
njerëzit që e duan natyrën dhe turizmin e aventurës.

Disa nga vendet më interesante për t’u eksploruar janë:

Përjeto eksperiencën 
“në gjurmët e Skënderbeut”

Është një nga monumentet natyrore më të bukura për 
turizëm në zonën e Malësisë së Kurbinit. Ajo është e 
frekuentuar jo vetëm nga turistët vendas por edhe të 
huaj që shijojnë freskinë e ujit të lumit Mat, peisazhin e 
mrekullueshëm të kanioneve të Shkopetit dhe shpateve të 
Malit të Skënderbeut, liqenin  e HEC-it të Shkopetit, duke 
përfituar një përvojë relaksuese mes bukurisë përrallore 
natyrore. 

Zonat komode të kampingut, baret e restorantet 
tradicionale dhe bujtinat mikpritëse ofrojnë shërbime për 
të gjithë vizitorët që duan të shijojnë sportet e ujit, plazhin, 
peshkimin, shëtitjet me kajak dhe rafting.

2.Qyteza e
Milotit 3.Gryka e

Shkopetit

4.Fshatrat e
Malësisë 

Qyteza e Milotit me 
fshtatrat përreth 
është prej shekujsh 
një qendër e gjallë 
tregtare e trevës së 
Kurbinit, e njohur për 
pazarin tradicional 
të produkteve 
bujqësore, blegtorale 
dhe artizanale. Në 
zemër të qytezës 
ndodhet edhe Shtëpia 
Muze e Flamurit 
një destinacion që 
sjell pranë vizitorit 
historinë dhe 
krenarinë kombëtare. 
Miloti ofron gjithashtu 
një gamë të mirë 
shërbimesh turistike, 
bare mikpritëse, 
restorante me gatime 
vendase (me bazë 
mishin e derrit), 
hotele komode dhe 
shërbime të tjera për 
udhëtarët. Një tjetër 
destinacion që duhet 
vizituar është Ura e 
Zogut mbi lumin Mat, 
një monument kulture 
i çmuar për vlerat e 
tij arkitekturore dhe 
historike.

Zona është e pasur me 
objekte natyrore me një 
simbolikë historike, si 
Mali i Skënderbeut, Kroi 
i Skënderbeut,  Mulliri i 
Fallës në Gallatë, si dhe 
Kalaja e Daulës në fshatin 
Daul, një monument kulture. 
Të gjitha këto destinacione 
mund të shndërrohen në 
eksperienca udhëtimesh, 
me natyrë dhe histori 
në gjurmët e heroit tonë 
kombëtar, Gjergj Kastrioti 
Skënderbeu.

Kisha e Shën Prendes

Teqja e Shullazit Gryka e Shkopetit Mali i Skënderbeut

Qyteti i Laçit është zemra urbane e Kurbinit, 
një vend që ndërthur historinë, kulturën 
dhe mikpritjen e banorëve të tij. I ndërtuar 
pas viteve 1960 si një qendër industriale, 
qyteti ruan ende gjurmët e arkitekturës 
karakteristike të periudhës së komunizmit, 
duke ofruar për vizitorët një udhëtim në kohë 
dhe një atmosferë unike.

Shëtitja nëpër bulevardin kryesor është një 
eksperiencë e këndshme: kafene të vogla 
dhe restorante tradicionale ju ftojnë të 
shijoni gatimet lokale dhe pijet e freskëta, 
ndërsa dyqanet dhe artizanët ambulantë 
ofrojnë suvenire për të marrë me vete një 
kujtim nga Laçi. Ata që janë të apasionuar 
pas kulturës, mund të vizitojnë bibliotekën e 
qytetit apo monumentet historike aty afër.

Laçi është gjithashtu një qendër e 
rëndësishme shpirtërore në Shqipëri. 
Çdo vit, mijëra pelegrinë vizitojnë 
Kishën e Shën Ndout, e njohur si Kisha 
e Laçit, një vend i shenjtë i vendosur në 
kodrën piktoreske të qytetit. Përveç 
vlerës fetare, kjo zonë ruan edhe 
rrënojat e kalasë së lashtë të 
Sebastias, një monument 
historik me rëndësi të 
veçantë. Nga ky pozicion 
strategjik, vizitorët mund 
të admirojnë një pamje 
panoramike që shtrihet deri në 
bregdetin e Adriatikut.

Një përvojë unike është 
edhe rruga e pelegrinazhit: 
një shteg prej rreth 2.7 km 
nga qyteti deri te kisha, që 
përshkohet me këmbë përmes 
shkallëve në ngjitje, duke e 
kthyer udhëtimin në një akt 
devotshmërie dhe reflektimi, 
por edhe në një aventurë të 
paharrueshme për vizitorët.

Zona e Milotit 
shquhet gjithashtu 
për harmoninë fetare, 
një pasuri shpirtërore 
që pasqyrohet në 
objektet e shumta të 
kultit. Vizitorët mund 
të zbulojnë Teqenë 
e Shullazit, Kishën 
e Shën Mëhillit në 
Mal Bardhë, Kishën e 
Shën Teodorit, si dhe 
ish-Arqipeshkvinë e 
Durrësit në fshatin 
Delbnisht, një 
monument kulture 
me rëndësi historike. 
Ky i fundit është 
restauruar pas tërmetit 
të vitit 2019 falë 
programit EU4Culture, 
të financuar nga 
Bashkimi Evropian dhe 
zbatuar nga UNOPS 
në bashkëpunim me 
Ministrinë e Turizmit, 
Kulturës dhe Sportit, 
duke i rikthyer banorëve 
dhe vizitorëve një 
thesar të trashëgimisë 
kulturore shqiptare.

Pjesë e këtij rrugëtimi mund të jenë dhe rrënojat 
e Kishës së Shën Prendes në fshatin Gallatë, një 
monument i rëndësishëm kulturor me vlera historike, 
e cila ka qenë selia Ipeshkvnore e Arbnisë; Mali i 
Skënderbeut, lugina e Hurdhazës, të cilat ofrojnë 
bukuri natyrore, pyje me gështenja, dushqe, pisha dhe 
burime të shumta ujore.

Shtëpitë pritëse, me stilin e kullave të gurta, me odën 
e miqve me oxhak janë kthyer në një potencial turistik 
për malësinë e Kurbinit. Vizitori konsiderohet si mik 
shtëpie dhe vihet në krye të vendit, duke shijuar 
ngrohtësinë familjare dhe gatimet tradicionale, si 
karabecin me gështenja, mishin e derrit të skuqur, 
pulën me qull, kecin e pjekur, laknurin me sheqer dhe 
të shoqëruar me mjalt dhe arra. 

Vizitorët mund të bëhen pjesë e një game të gjerë 
aktivitetesh në natyrë, si ecje malore, ngjitje në 
shtigje panoramike, eksplorime me biçikleta malore, 
shëtitje me motorr ose automjete 4x4 të siguruara 
nga vendasit. Akomodimi ofrohet në kampingje dhe 
shtëpi pritëse të vendosura në fshatrat mikpritës të 
Malësisë së Kurbinit.

Kisha e Shën Mëhillit

Kisha e Shën Teodorit

Kullë karakteristike 
në fshatin Gallatë

Ish-Arqipeshkëvia e 
Durrësit në fshatin 
Delbnisht, një nga 
monumentet kryesore 
të kulturës, e restauruar 
me fondet e programit 
EU4Culture, financuar 
nga Bashkimi Evropian 
dhe zbatuar nga UNOPS 
në bashkëpunim me 
Ministrinë e Turizmit, 
Kulturës dhe Sportit. 

Gryka e Shkopetit 
ofron një eksperiencë 
unike për vizitorët, që 
shijojnë përveç ujit 
edhe bukuritë e natyrës 
përreth, produktet 
tipike të zonës, kishat 
dhe monumente të 
tjera historike, si dhe 
mikpritjen e banorëve të 
fshatrave Shkopet, 	
Ferrë dhe Skurraj.

Liqeni i HEC Shkopet

Ura Skurraj

Monumenti i Shën Ndout 

Qyteti i 
Laçit1.

Shtëpia e Flamurit në Milot

Vargmalet e Skënderbeut janë mahnitëse për bukurinë 
natyrore, bimësinë dhe relievin. Vargmali fillon në lindje 
me Malin e Skënderbeut nga Shkopeti e më pas kalon në 
Majën e Mëllezës (1123 m), vijon me Majën e Hutit (1316 m) 
duke mbërritur pikën më të lartë në Majën e Liqenit (1724 
m). Vargmali perëndimor ka pikën me të lartë në Majën e 
Kunorës sipër Milotit (745 m) e ndjekur nga Maja e Sukës 
(675 m). Ky vargmal është një destinacion i përsosur për 
të gjithë dashamirësit e natyrës, që nga ata që preferojnë 
shëtitjet e qeta, deri te aventurierët që kërkojnë sfida 
në çdo stinë të vitit. Shumëllojshmëria e shtigjeve ofron 
nivele të ndryshme vështirësie nga ecjet panoramike për 
fillestarët, deri tek rrugët e gjata e të thepisura për të 
apasionuarit me përvojë.

Nevojiten më shumë se 2 ditë për të eksploruar Malin e 
Skënderbeut, për të përjetuar eksperiencën e ecjes në 
këmbë, apo me biçikleta malore në terrenin e thyer. 

Udhëtimi bëhet edhe më i veçantë nga fakti se këto 
shtigje ndjekin gjurmët historike të vetë Skënderbeut dhe 
luftëtarëve të tij, duke e kthyer çdo hap në një udhëtim mes 
natyrës dhe historisë.

Shtigjet ofrojnë pamje të hapur e pa pengesa në brendësi 
të vendit dhe përgjatë gjithë bregdetit duke bërë të 
mundur të shijohet perëndimi i diellit mbi Adriatik.

5.Vargmalet e
Skënderbeut (Shtigjet)

Shtigjet më të sugjeruara janë:

• Shtegu i “Ish Arqipeshkvia e Durrësit - Kisha e Shën
Ndout”, me një distancë prej 6 km, me nivel të lehtë 
vështirësie. 

• Shtegu “Kisha e Shën Ndout - Kisha e Shën Prendes”,
me një distancë prej afro 10.8 km, në reliev natyror 
kodrinor dhe ngjitje malore me nivel mesatar vështirësie. 

• Shtegu “Mali i Skënderbeut - Vinjoll”, me një distancë
prej afro 10.7 km, me reliev në zbritje dhe nivel të lartë 
vështirësie.

• Shtegu “Vinjoll - Mali i Skënderbeut”,  me një distancë
prej afro 6.8 km, me reliev malor në ngjitje dhe shkallë të 
lartë vështirësie. 

• Shtegu “Kisha e Shën Prendes - Maja e Hutit”, me një
distancë prej afro 5.7 km, në reliev natyror malor, me nivel 
mesatar vështirësie.

Këto dy shtigje njihen nga banorët edhe si Shtegu i Murgut

Këto tre shtigje njihen nga banorët edhe si Shtigjet e 
Luftëtarëve të Skënderbeut

 Kisha Shën Prendes

Shënim 
Kjo fletëpalosje 
sjell tek lexuesi 
përshkrime për pikat 
kryesore turistike në 
Kurbin të cilat mund 
të kombinohen në 
itinerare të ndryshme, 
në varësi të interesave, 
kohës në dispozicion 
dhe mundësive 
logjistike të vizitorëve. 
Ky informacion është 
një bazë udhëzuese 
për vizitorët, 
operatorët turistikë 
dhe agjencitë turistike 
për të përgatitur turet, 
paketat dhe itineraret 
specifike ditore apo 
disa ditore në këtë 
zonë.

Vizita në fshatrat e Malësisë së Kurbinit 
si Skurraj, Gallatë, Vinjoll, Selitë është një 
eksperiencë e paharrueshme që spikat 
nga mikpritja e banorëve të kësaj zone si 
askund tjetër, ku “miku është 
i shenjtë”. Vizitorët do të 
lumturohen me historitë dhe 
baladat që sjellin lashtësinë 
dhe historitë e Skënderbeut 
në ditët tona, në mënyrën 
më autentike, të gjallë dhe 
prekëse.

Një përvojë unike pret 
vizitorët në Kalanë e Sandrit 
në Gallatë, një vend i veçantë 
i vendosur në një pikë shumë 
piktoreske ku mikpritja 
kombinohet me qetësinë 
e natyrës dhe pasurinë 
kulturore të zonës.

Gjatësia në metra

Gjatësia në metra

Gjatësia në metra

Gjatësia në metra

Gjatësia në metra

Informacion për shtigjet mund të gjeni në Wikiloc nën linkun www.wikiloc.com






